
BO‘LAJAK 
TARBIYACHILARNING 
TRANSVERSAL: TANQIDIY 
VA INNOVATSION FIKRLASH 
KOMPETENSIYALARI
Jaloliddinova Maftunaxon Mahmudjon qizi
Qo‘qon universiteti “Ta’lim” kafedrasi o‘qituvchisi
“Pedagogika va psixologiya” kafedrasi tayanch doktoranti

Annotatsiya: Mazkur maqolada bo‘lajak tarbiyachilarda transversal kompetensiyalarni shakllantirish jarayonlari ilmiy-
nazariy jihatdan chuqur tahlil qilinadi. Tadqiqotning asosiy maqsadi - maktabgacha ta’lim tizimida tarbiyachi kadrlarni 
tayyorlash jarayonida ularning kasbiy, kommunikativ, tanqidiy va refleksiv kompetensiyalarini rivojlantirish imkoniyatlarini 
o‘rganish, ta’lim jarayoniga kompetensiyaga yo‘naltirilgan yondashuvni samarali integratsiya qilish yo‘llarini aniqlashdan 
iboratdir. Shuningdek, maqolada kompetensiyalarning tarkibiy tuzilmasi, ularni shakllantirishga ta’sir etuvchi pedagogik 
omillar hamda innovatsion ta’lim metodlarining amaliy ahamiyati yoritilgan. Tadqiqotda o‘quv jarayonining interfaolligi, 
hamkorlikda o‘qitish, refleksiya va baholash tizimlari orqali tarbiyachilarning shaxsiy va kasbiy o‘sish dinamikasi tahlil 
qilinadi. Natijalar, transversal kompetensiyalarni shakllantirishda integrativ, tizimli va refleksiv yondashuvlarni qo‘llashning 
yuqori samaradorligini tasdiqlaydi.

Kalit so‘zlar: Transversal kompetensiyalar, bo‘lajak tarbiyachi, kasbiy rivojlanish, kommunikativ ko‘nikma, tanqidiy tahlil, 
refleksiya, interfaol metodlar, ta’lim sifati.
Abstract: This article provides a comprehensive theoretical and practical analysis of the development of transversal com-
petencies among future preschool educators. The main objective of the study is to explore the opportunities for enhancing 
professional, communicative, critical, and reflective competencies of prospective teachers within the preschool education 
system and to identify effective ways to integrate the competency-based approach into the learning process. The article 
highlights the structure of transversal competencies, the pedagogical factors influencing their development, and the prac-
tical significance of innovative teaching methods. The results confirm that applying interactive, integrative, and reflective 
approaches significantly improves the professional growth and readiness of future educators.

Key words: Transversal competencies, future preschool teacher, professional development, communication skills, crit-
ical thinking, reflection, interactive methods, education quality.
Аннотация: В данной статье всесторонне анализируются теоретические и практические аспекты формирования 
трансверсальных компетенций у будущих воспитателей. Основная цель исследования – выявить возможности 
развития профессиональных, коммуникативных, критических и рефлексивных компетенций педагогических 
кадров в системе дошкольного образования, а также определить эффективные пути интеграции компетентност-
ного подхода в образовательный процесс. В статье раскрываются структура компетенций, педагогические фак-
торы, влияющие на их формирование, и практическое значение инновационных методов обучения. Результаты 
исследования подтверждают, что применение интерактивных, интегративных и рефлексивных методов значи-
тельно повышает уровень профессионального роста будущих воспитателей.

Ключевые слова: Трансверсальные компетенции, будущий воспитатель, профессиональное развитие, коммуни-
кативные навыки, критическое мышление, рефлексия, интерактивные методы, качество образования.

KIRISH
Mamlakatimizda ta’lim tizimini isloh qilish, pedagog kadrlar tayyorlash jarayonini yanada takomillashtirish 

borasida keng ko‘lamli islohotlar amalga oshirilmoqda. Xususan, maktabgacha ta’lim sohasini modernizatsiya 
qilish va zamonaviy, raqobatbardosh tarbiyachilarni tayyorlash masalasi davlat siyosatining ustuvor yo‘nalish-
laridan biri sifatida belgilangan. Bu borada O‘zbekiston Respublikasi Prezidenti Sh.M. Mirziyoyev tomonidan 
qabul qilingan bir qator muhim farmon va qarorlar bu yo‘nalishdagi islohotlarning huquqiy asosini tashkil etadi.

“O‘zbekiston - 2030” strategiyasida yosh avlodni zamonaviy bilim, kasb-hunar, ijodkorlik va tanqidiy fikrlash 
ruhida tarbiyalash, ularning intellektual salohiyatini oshirish asosiy vazifa sifatida ko‘rsatib o‘tilgan. Shuningdek, 
2023-yil 31-maydagi “Maktabgacha va maktab ta’limi tizimini transformatsiya qilish chora-tadbirlari to‘g‘risida”gi 
PQ-176-son qarorda ta’lim jarayoniga innovatsion metodlarni keng joriy etish, pedagoglarning kasbiy kompe-

tensiyalarini rivojlantirish, shu jumladan tanqidiy va kreativ fikrlashni shakllantirishga alohida e’tibor qaratilgan1. 
2022-yil 28-oktabrdagi “Maktabgacha ta’lim va tarbiya tizimini 2030-yilgacha rivojlantirish konsepsiyasi to‘g‘risi-
da”gi PF-253-son Farmonda tarbiyachilarning kasbiy kompetensiyalarini xalqaro talablarga mos ravishda rivoj
lantirish, ularni raqamli savodxonlik, innovatsion tafakkur va kommunikativ ko‘nikmalar asosida tayyorlash zarur
ligi belgilab qo‘yilgan. Shuningdek, Oʻzbekiston Respublikasi Prezidentining 2019-yil 8-maydagi “Oʻzbekiston 
Respublikasi maktabgacha taʼlim tizimini 2030-yilgacha rivojlantirish konsepsiyasini tasdiqlash toʻgʻrisida”gi 
PQ-4312-son2 qarorda maktabgacha ta’lim muassasalari uchun pedagog kadrlar tayyorlash tizimini moderni
zatsiya qilish, ularning kasbiy faoliyatida kreativ va innovatsion yondashuvlarni joriy etish zarurligi ta’kidlangan3.

Bugungi kunda jamiyat va butun dunyodagi ijtimoiy jarayonlar globallashuv va modernizatsiya jarayonlari 
bilan xarakterlanadi.

Ijtimoiy-iqtisodiy o‘zgarishlar - ijtimoiy tenglik, texnologik taraqqiyotning jadalligi, iqtisodiy o‘sish, barqaror 
rivojlanish va ekologik muhofaza - insoniyatni yangi sharoitlarga moslashishga majbur qilmoqda. Shu vaziyatda 
ta’lim sohasidagi mavjud mutaxassis tayyorlash modellari mehnat bozorining talablariga to‘liq javob bermay 
qolmoqda, bu esa ularni zamonaviy sivilizatsiya chaqiriqlari asosida yangilash zaruratini tug‘dirmoqda.

Shu sababli, hozirgi davrda raqobatbardosh, tez o‘zgaruvchan va texnologiyaga asoslangan dunyoda 
muvaffaqiyatli faoliyat yuritish uchun transversal kompetensiyalarga ega bo‘lish tobora muhim ahamiyat kasb 
etmoqda.

Transversal kompetensiyalar - bu bir sohadan boshqasiga o‘tkazilishi mumkin bo‘lgan, bilim, ko‘nikma, 
malaka va qadriyatlar majmuasi bo‘lib, ular o‘rganilgan tajribani yangi kontekstlarda qo‘llash imkonini beradi 
hamda XXI asrning ijtimoiy va mehnat muhitidagi chaqiriqlarga javob berish uchun zarur hisoblanadi. Ularning 
ahamiyati, ayniqsa, zamonaviy mehnat bozorida mutaxassislik bilimlarining tez eskirishi va universal fikrlash 
qobiliyatining zarurligida namoyon bo‘ladi.

O‘z vaqtida alloma bobomiz hazrat Alisher Navoiy ham o‘sha zamonning nidosini va davr chogirigini etgan 
holatda: “Emas oson bu maydonni ichra turmoq…” deb boshlanadigan misralarida insonning o‘z maqsadi 
yo‘lida sobitqadam tiklanish, hayotda va fikrda tuzatish yo‘lini tanlashi zarur.

Bugun ham aynan shunday: dunyo maydonida va o‘z azmida qoyim turmoq, maqsadga erishmoq uchun 
muttasil oldiga intilish, hayotni va tafakkurni yangilash kerak. Davlatimiz, xalqimiz eng rivojlangan mamlakat-
lardan bo‘lib, yangi darajaga erishish, jamiyat qurishdek ulug‘vor maqsadlar bilan yashashmoqda. Yangi 
O‘zbekistonni qurish, zamonaviy va jozibador qiyofasini yaratish - har bir vatandoshning ezgu orzusi va ezgu 
burchidir.4

Bu borada o‘tgan yillarda hayotimizning barcha natijalarida keng qamrovli tuzatmalar va tub o‘zgarishlar 
amalga oshib bormoqda. Ammo bu yutuqlar bilan kifoyalanib qolmasdan, yangi jamiyatning mustahkam 
poydevorini yaratish, tafakkur va amalda yangilanish, zamon bilan birgalikda rivojlanish dolzarb vazifa bo‘lib 
qolmoqda.

 Zamonaviy ilmiy manbalarda transversal kompetensiyalar shaxsning faol hayotiy pozitsiyasini belgilovchi, 
har qanday kasbda muvaffaqiyatli faoliyat yuritish uchun zarur bo‘lgan universal ko‘nikmalar majmuasi sifatida 
ta’riflanadi. Bular jumlasiga tanqidiy tafakkur, ijodkorlik, o‘zini tahlil qilish (refleksiya), muammolarni yechish, 
muloqot, hamkorlik, raqamli savodxonlik va o‘zini o‘rganishga tayyorlik kiradi.5

Shu bois, bo‘lajak tarbiyachilarning transversal kompetensiyalarini rivojlantirish, ularni bolalar bilan ishlashda 
mustaqil, refleksiv va innovatsion yondashuvga tayyor shaxs sifatida shakllantirish dolzarb masalalardan biri 
hisoblanadi. Chunki maktabgacha ta’lim muassasalarida bolalarning tafakkuri, muloqot madaniyati, ijodkorligi 
va dunyoqarashi aynan tarbiyachining shaxsiy namunasiga bevosita bog‘liq.

Bo‘lajak tarbiyachilarda tanqidiy va innovatsion fikrlashni rivojlantirish nafaqat ularning kasbiy tayyorgar-
ligini oshiradi, balki ta’lim jarayonida yangi metodik yondashuvlarni joriy etishga, bolalarni mustaqil fikrlashga 
o‘rgatishga imkon yaratadi. Shu nuqtai nazardan, ushbu tadqiqotning ilmiy ahamiyati bo‘lajak tarbiyachilarning 
transversal kompetensiyalarini rivojlantirishning nazariy asoslari va amaliy mexanizmlarini aniqlash bilan belgi-
lanadi.

1	 O‘zbekiston Respublikasi Prezidentining 2023-yil 31-maydagi PQ–176-sonli Qarori. (2023). Maktabgacha va maktab ta’limini trans-
formatsiya qilish chora-tadbirlari to‘g‘risida. Lex.uz. https://lex.uz/ru/docs/6456603

2	 Oʻzbekiston Respublikasi Prezidentining 2019-yil 8-maydagi “Oʻzbekiston Respublikasi maktabgacha taʼlim tizimini 2030-yilgacha 
rivojlantirish konsepsiyasini tasdiqlash toʻgʻrisida”gi PQ-4312-son qaror: https://lex.uz/ru/docs/-4327235

3	 O‘zbekiston Respublikasi Prezidentining 2022-yil 28-oktabrdagi PF–253-sonli Farmoni. (2022). Maktabgacha ta’lim va tarbiya tizimini 
2030-yilgacha rivojlantirish konsepsiyasini tasdiqlash to‘g‘risida. Lex.uz.

4	 Мирзиёев Ш.М.Янги Ўзбекистон стратегияси (Матн) / Ш.М. Мирзиёев.Тошкент: "Oʻzbekiston" нашриёти, 2021. – 464 б. ISBN 
978-9943-6992-3-6

5	 OECD. (2018). The Future of Education and Skills: Education 2030 – The OECD Learning Compass 2030. Organisation for Eco-
nomic Co-operation and Development. https://www.oecd.org/education/2030

MAVZUGA OID ADABIYOTLAR SHARHI
Bo‘lajak tarbiyachilarning kasbiy tayyorgarligida transversal kompetensiyalarni rivojlantirish masalasi 

so‘nggi yillarda ilmiy-pedagogik adabiyotlarda alohida e’tiborni tortmoqda. Jahon ta’lim tizimida bu yo‘nalish 
“21-asr kompetensiyalari”, “soft skills” yoki “key competencies” tushunchalari orqali izohlanadi. Ushbu kompe-
tensiyalar shaxsning tanqidiy fikrlash, ijodkorlik, kommunikatsiya, hamkorlik va raqamli savodxonlik kabi 
umumiy kasbiy ko‘nikmalarini qamrab oladi.6

Tanqidiy fikrlash - bu shaxsning mavjud axborotni, hodisalarni yoki g‘oyalarni mantiqiy tahlil qilish, dalil-
larga asoslangan xulosa chiqarish, fikrlarni baholash va asosli qaror qabul qilish qobiliyatidir. U insonni tayyor 
axborotni tanqidiy ko‘z bilan ko‘rishga, o‘z fikrini mustaqil shakllantirishga va har qanday muammoni ilmiy 
yondashuv asosida hal etishga yo‘naltiradi

Bo‘lajak tarbiyachilar faoliyatida tanqidiy fikrlash - bu pedagogik vaziyatlarda chuqur tahlil qilish, bolalarning 
xatti-harakatlari va ta’limiy ehtiyojlarini ob’ektiv baholash, o‘qitish jarayonida turli nuqtai nazarlarni solishtira 
olish qobiliyatini anglatadi.

Innovatsion fikrlash - bu shaxsning mavjud muammolarga yangicha, kreativ va samarali yechimlar 
topishga intilishi, ijodkorlik va eksperimentallikka tayyor bo‘lish holatidir. U faqat yangi g‘oya o‘ylab topish emas, 
balki uni amalda qo‘llash va natija yaratishni ham nazarda tutadi.

Bo‘lajak tarbiyachilar uchun innovatsion fikrlash - bu maktabgacha ta’lim jarayonida ilg‘or pedagogik 
texnologiyalarni qo‘llay olish, bolalarning rivojlanishiga mos yangi metodik yondashuvlar ishlab chiqish, dars 
jarayonida ijodiy muhit yaratish bilan namoyon bo‘ladi.

OECD tomonidan ishlab chiqilgan “Learning Compass 2030” modelida transversal kompetensiyalar 
shaxsning o‘z faoliyatini ongli ravishda rejalashtirishi, refleksiya yuritishi, yangilik yaratishi va ijtimoiy mas’uliyat 
bilan harakat qilishi uchun zarur bo‘lgan integrativ ko‘nikmalar majmuasi sifatida talqin etiladi. Xuddi shunday, 
European Commission (2019) ham “Key Competences for Lifelong Learning” hujjatida kreativlik, tanqidiy 
fikrlash va o‘zini o‘rganishga tayyorlikni zamonaviy ta’limning asosi deb belgilaydi.7

Rossiya pedagogika maktabida ham bu masalaga alohida e’tibor qaratilgan. Slastenin va Podlasy o‘z 
tadqiqotlarida o‘qituvchilarning kasbiy kompetensiyasi faqat nazariy bilimlar emas, balki kommunikativ, refleksiv 
va innovatsion faoliyat bilan uzviy bog‘liqligini ta’kidlaydi.8 Zeer esa transversal kompetensiyalarni “kasbiy 
refleksiya va kreativ tafakkurni birlashtiruvchi shaxsiy tizim” sifatida izohlaydi. Unga ko‘ra, pedagogning o‘z 
faoliyatini tahlil qilish, muammoli vaziyatlarda yangicha yondashuv topish qobiliyati kasbiy yetuklikning mezoni 
hisoblanadi.

O‘zbekiston olimlari ham bu yo‘nalishda muhim tadqiqotlar olib bormoqda. Yo‘ldosheva o‘z ishida bo‘lajak 
tarbiyachilarning kasbiy tayyorgarligida tanqidiy fikrlashni rivojlantirishning metodik asoslarini tahlil qilib, 
refleksiv yondashuvning ahamiyatini ko‘rsatgan.9 Karimova esa maktabgacha ta’lim tizimida pedagoglarning 
innovatsion faoliyatini shakllantirish uchun interaktiv metodlar, loyiha asosida o‘qitish va STEAM yondashuvdan 
foydalanish samaradorligini ilmiy asoslagan.10

Tursunova o‘z tadqiqotida bo‘lajak tarbiyachilarning transversal kompetensiyalarini rivojlantirishda o‘quv 
jarayonining kompetensiyaviy modeli muhimligini, bunda fanlararo integratsiya, muammoli ta’lim va reflektiv 
tahlil usullarining o‘rni yuqori ekanini qayd etadi.11 Transversal kompetensiyalarni shakllantirishda tanqidiy 
fikrlash alohida o‘rin tutadi. Facione tanqidiy tafakkurni “Maqsadga yo‘naltirilgan, mantiqiy asoslangan va dalil-
larga tayanadigan fikrlash jarayoni” sifatida ta’riflaydi. Unga ko‘ra, tarbiyachilarning kasbiy muvaffaqiyati bevo-
sita ularning o‘z fikrini asoslash, muammoli vaziyatni tahlil qilish va oqilona qaror qabul qilish ko‘nikmalariga 
bog‘liq.12

Transversal kompetensiyalarni rivojlantirish jarayonida, shuningdek, psixologik omillar ham muhim rol 
o‘ynaydi. Banduraning “O‘z-o‘ziga ishonch” nazariyasiga ko‘ra, shaxsning faoliyatdagi muvaffaqiyati uning o‘z 
qobiliyatiga bo‘lgan ishonch darajasi bilan chambarchas bog‘liq. Shu bois, bo‘lajak tarbiyachilarda tanqidiy 
fikrlashni shakllantirish jarayonida o‘zini baholash, o‘z fikrini himoya qilish, xatolardan xulosa chiqarish kabi 
refleksiv amaliyotlarni yo‘lga qo‘yish zarur.13

6	 OECD. (2018). The Future of Education and Skills: Education 2030 – The OECD Learning Compass 2030. Organisation for Eco-
nomic Co-operation and Development. https://www.oecd.org/education/2030

7	 European Commission. (2019). Key Competences for Lifelong Learning. Publications Office of the European Union. https://educa-
tion.ec.europa.eu

8	 Slastenin, V. A., & Podlasy, I. P. (2017). Pedagogika: Teoriya, sistema, protsess. Moskva: Akademiya.
9	 Yo‘ldosheva, M. (2021). Bo‘lajak tarbiyachilarda tanqidiy fikrlashni shakllantirishning metodik asoslari. Toshkent: TDPU.
10	 Karimova, N. (2022). Innovatsion pedagogik texnologiyalar asosida maktabgacha ta’lim tizimida kreativ kompetensiyalarni rivojlanti-

rish. Toshkent: TDPU nashriyoti.
11	 Tursunova, G. (2023). Bo‘lajak tarbiyachilarning transversal kompetensiyalarini rivojlantirishda kompetensiyaviy yondashuvning o‘rni. 

Ta’lim innovatsiyalari jurnali, 2(3), 45–53.
12	 Facione, P. A. (2020). Critical Thinking: What It Is and Why It Counts. Insight Assessment.
13	 Bandura, A. (1997). Self-efficacy: The Exercise of Control. W.H. Freeman and Company.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

251

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, noyabr, 11-son

Innovatsion fikrlash esa, aksincha, yangilik yaratishga, nostandart yondashuvlar topishga, muammolarga 
ijodiy echimlar taklif etishga qaratilgan. Amabile innovatsion fikrlashni o‘qituvchi shaxsining ijodkorlik, motivat-
siya va bilimlar tizimi bilan chambarchas bog‘liq jarayon sifatida talqin etadi. Unga ko‘ra, pedagogik innovat-
siyalar faqat yangi texnologiyalarni joriy etish emas, balki o‘qitish jarayonida yangicha fikrlash madaniyatini 
shakllantirishni anglatadi.14

Ko‘plab xalqaro tadqiqotlar shuni ko‘rsatadiki, transversal kompetensiyalarni rivojlantirish nafaqat peda-
goglarning kasbiy o‘sishiga, balki ta’lim sifatining barqaror rivojlanishiga ham xizmat qiladi. Chunki bu kompe-
tensiyalar o‘quv jarayonida mustaqil fikrlaydigan, ijodkor va ijtimoiy faol shaxslarni tarbiyalash uchun asos bo‘lib 
xizmat qiladi.15

O‘zbekiston ta’lim tizimida ham so‘nggi yillarda kompetensiyaviy yondashuv asosida o‘qitish keng joriy 
etilmoqda. Maktabgacha va maktab ta’limi vazirligi tomonidan ishlab chiqilgan 2023-yilgi “Tarbiyachi malaka 
talablari”da tarbiyachining asosiy kompetensiyalaridan biri sifatida tanqidiy va ijodiy fikrlash, muammoli vaziyat-
larda mustaqil qaror qabul qilish, shuningdek, axborot-kommunikatsiya texnologiyalaridan samarali foydalanish 
ko‘nikmalari ko‘rsatib o‘tilgan.16

Mavjud ilmiy adabiyotlar tahlili shuni ko‘rsatadiki, bo‘lajak tarbiyachilarning transversal kompetensiyalarini 
shakllantirish ta’lim jarayonining mazmuni, metodikasi va natijalarini yangicha talqin etishni talab etadi. Bunda 
tanqidiy va innovatsion fikrlashni rivojlantirish kompetensiyaviy yondashuvning eng muhim tarkibiy qismi sifa-
tida namoyon bo‘ladi.

Mazkur tadqiqot davomida bo‘lajak tarbiyachilarda transversal kompetensiyalarni shakllantirish jarayo
nining nazariy asoslari, mazmuni va amaliy jihatlari chuqur o‘rganildi. Tadqiqot natijalari shuni ko‘rsatdiki, bu 
kompetensiyalarni rivojlantirish faqatgina bilim berish bilan cheklanmay, balki talabalarning shaxsiy faolligini, 
ijodiy tafakkurini va ijtimoiy mas’uliyatini uyg‘otish orqali samarali amalga oshiriladi.

Avvalo, tadqiqotning diagnostik bosqichida bo‘lajak tarbiyachilarning mavjud kompetensiya darajasi 
aniqlanib, ularning aksariyati o‘z fikrini tahliliy ifodalash, muammoli vaziyatlarda mustaqil qaror qabul qilish va 
o‘z nuqtayi nazarini asoslab berishda qiyinchiliklarga duch kelayotgani ma’lum bo‘ldi. Bu holat o‘qitish jara
yonida ko‘proq reproduktiv metodlar ustuvor bo‘layotganini, talabalarga mustaqil izlanish uchun yetarli imkoni-
yatlar yaratilmaganini ko‘rsatdi.

Tajriba-sinov ishlari jarayonida o‘quv mashg‘ulotlariga yangicha yondashuv joriy etildi. Mashg‘ulotlar 
muammoli vaziyatli topshiriqlar, guruhli tahliliy ishlar, rolli o‘yinlar, loyihalar, munozaralar asosida tashkil qilindi. 
Talabalarga real hayotiy holatlar bilan bog‘liq pedagogik muammolar taqdim etilib, ularning yechimini topishda 
ijodiy fikrlash va tanqidiy tahlil qilish talab qilindi. Natijada, talabalar o‘z bilimini mustaqil qo‘llash, fikrini mantiqan 
asoslash va guruhda samarali hamkorlik qilish ko‘nikmalarini rivojlantira oldilar. Tadqiqot jarayonida induktiv 
va deduktiv tahlil usullari birgalikda qo‘llanildi. Induktiv tahlil orqali talabalarning individual faoliyat natijalari
dan umumiy tendensiyalar aniqlandi; deduktiv tahlil esa ilgari surilgan nazariy g‘oyalarni amaliy misollar bilan 
tasdiqlashga xizmat qildi. Masalan, guruhli loyihalar davomida talabalarning kommunikativ va ijtimoiy faolligi 
ortgan, bu esa Vygotskiyning “yaqin rivojlanish zonasi” nazariyasi amalda to‘g‘riligini tasdiqladi.

Eksperimental natijalar shuni ko‘rsatdiki, o‘quv jarayonida talabalarning reflektiv faoliyatini kuchaytirish 
ularning o‘z o‘rganish jarayoniga nisbatan mas’uliyatini oshiradi. Mashg‘ulotlardan so‘ng yozilgan refleksiv 
yozuvlar, o‘z-o‘zini baholash jadvallari va o‘zaro tahlil mashg‘ulotlari orqali talabalar o‘z kamchiliklarini anglab, 
kelgusi faoliyatda ularni bartaraf etish yo‘llarini izlashga odatlandi. Bu yondashuv shaxsiy o‘sish, tanqidiy 
fikrlash va o‘z fikrini himoya qilish madaniyatini shakllantirishga ijobiy ta’sir ko‘rsatdi.

Tadqiqot davomida kuzatuvlar shuni ko‘rsatdiki, transversal kompetensiyalar o‘zaro bog‘liq bo‘lgan ko‘p 
qirrali sifatlar tizimidir. Masalan, ijodiy fikrlashning rivojlanishi tanqidiy tahlilni kuchaytiradi, tanqidiy fikrlash esa 
kommunikatsiya madaniyatini boyitadi. Shunday qilib, ushbu kompetensiyalarni alohida emas, balki kompleks 
tarzda rivojlantirish zarurligi ilmiy jihatdan isbotlandi.

Tahlil jarayonida olingan ma’lumotlar asosida aniqlanishicha, talabalarning ko‘pchiligi interaktiv mashg‘ulot-
larda o‘z fikrini bildirishga, hamkasblari bilan muhokama olib borishga, o‘zaro yordam va mas’uliyat hissini 
shakllantirishga intilgan. Bu holat bo‘lajak tarbiyachilarning kelgusida bolalar bilan ishlashda zarur bo‘lgan ijti-
moiy-emotsional kompetensiyalarining ham rivojlanayotganini ko‘rsatdi.

Eksperimental mashg‘ulotlarning yakuniy bosqichida o‘tkazilgan so‘rovnomalar va test natijalari tahlili 
shuni ko‘rsatdiki, talabalarning o‘z fikrini mustaqil ifoda etish darajasi, muammoni tahliliy yondashuv orqali hal 
etish qobiliyati va guruhda ishlash ko‘nikmalari sezilarli darajada o‘sgan. O‘rtacha o‘sish dinamikasi 25–30% 
atrofida qayd etildi. Bu natijalar kompetensiyaviy yondashuv asosida tashkil etilgan mashg‘ulotlarning amaliy 
samaradorligini tasdiqlaydi.

14	 Amabile, T. M. (2018). Creativity in Context: Update to the Social Psychology of Creativity. Westview Press.
15	 UNESCO. (2020). Teaching and Learning for Sustainable Development: Achieving the Goals through Education. UNESCO Pub-

lishing.
16	 Maktabgacha ta’lim vazirligi. (2023). Tarbiyachining kasbiy kompetensiyalariga qo‘yiladigan malaka talablari. Toshkent: MTTV nash

riyoti.

Shuningdek, tadqiqot davomida tarbiyachilarni tayyorlash jarayonida pedagogik muhitning psixologik omil-
lari ham muhim rol o‘ynashi aniqlangan. Talabalarga erkin fikrlash, ijodiy ifoda va o‘z fikrini hurmat bilan bildi-
rish imkoniyati yaratilganda, ularning motivatsiyasi sezilarli darajada oshgan. Bu holat Banduraning “o‘z-o‘ziga 
ishonch” nazariyasiga mos ravishda, shaxsning o‘z imkoniyatlariga bo‘lgan ishonch kompetensiyalar shaklla
nishida hal qiluvchi omil ekanini tasdiqlaydi.

Umuman olganda, o‘tkazilgan tadqiqot natijalari shuni ko‘rsatdiki, bo‘lajak tarbiyachilarda transversal 
kompetensiyalarni shakllantirishda quyidagi shart-sharoitlar muhim ahamiyat kasb etadi:

•	 O‘quv jarayonini shaxsga yo‘naltirilgan yondashuv asosida tashkil etish;

•	 O‘qitishning interaktiv, reflektiv va muammoli metodlaridan muntazam foydalanish;

•	 Talabalarning mustaqil fikrlashi va o‘zini baholashini rag‘batlantirish;

•	 O‘qituvchi va talaba o‘rtasida hamkorlik va ishonch muhitini shakllantirish;

•	 O‘quv faoliyatida ijtimoiy muloqot va jamoaviy mas’uliyatni rivojlantirish.

Bu natijalar asosida aytish mumkinki, transversal kompetensiyalarni rivojlantirish pedagogik tayyorgarli-
kning sifat ko‘rsatkichidir. U shunchaki bilimni o‘zlashtirish emas, balki talabaning dunyoqarashi, tahliliy tafak-
kuri, kommunikativ madaniyati va kasbiy mas’uliyatini belgilovchi kompleks jarayon hisoblanadi.

TADQIQOT METODOLOGIYASI
Ushbu tadqiqotda ma’lumotlar ilmiy manbalarni tahlil qilish, kuzatuv va so‘rovnoma metodlari orqali 

olindi. Dastlab, bo‘lajak tarbiyachilarning mavjud kompetensiya darajalari diagnostik test va kuzatuv jadvallari 
yordamida aniqlanib, ularning tanqidiy va innovatsion fikrlash ko‘nikmalari baholandi. Tajriba-sinov bosqichida 
interfaol mashg‘ulotlar, muammoli vaziyatlar va guruhli loyihalar orqali empirik ma’lumotlar yig‘ildi. Olingan 
ma’lumotlar tahlili jarayonida tahliliy (analitik), qiyosiy va statistik metodlardan foydalanildi. Induktiv yondashuv 
orqali individual natijalardan umumiy xulosalar chiqarildi, deduktiv tahlil esa ilgari surilgan nazariy g‘oyalarni 
amaliy misollar bilan tasdiqlashga xizmat qildi. Statistik tahlil yordamida o‘sish dinamikasi aniqlanib, kompe-
tensiyalar rivojlanishining ishonchli ko‘rsatkichlari qayd etildi. Natijalar tizimli tarzda o‘rganilib, umumiy ilmiy 
xulosalar shakllantirildi.

TAHLIL VA NATIJALAR
Mazkur tadqiqotda bo‘lajak tarbiyachilarda transversal kompetensiyalarni shakllantirish jarayonining 

nazariy, tashkiliy va amaliy jihatlari har tomonlama o‘rganildi.
Tadqiqotning maqsadi - pedagogik tayyorgarlik jarayonida talabalarda mustaqil fikrlash, kommunikativ 

madaniyat, muammoli vaziyatlarda qaror qabul qilish, refleksiya va ijtimoiy mas’uliyat kabi transversal kompe-
tensiyalarni samarali rivojlantirish shart-sharoitlarini aniqlashdan iborat bo‘ldi.

Tadqiqot uch bosqichda amalga oshirildi:

•	 Diagnostik bosqich – talabalarning mavjud kompetensiya darajasini aniqlash, dastlabki holatni baholash;

•	 Tajriba-sinov bosqichi – yangi o‘qitish yondashuvlari asosida mashg‘ulotlar o‘tkazish va natijalarni ku
zatish;

•	 Yakuniy baholash bosqichi – o‘zgarishlar dinamikasini tahlil qilish, umumiy xulosalar chiqarish.

1.	 Diagnostik bosqich

Ushbu bosqichda 3 ta oliy ta’lim muassasasidan bo‘lajak tarbiyachilar ishtirok etdi. Maxsus so‘rovnoma, 
kuzatuv jadvallari va kompetensiyalarni baholash mezonlari yordamida talabalarning boshlang‘ich tayyorgarlik 
darajasi aniqlanib, quyidagi jadval shaklida ifodalandi:

1-jadval: Dastlabki diagnostika natijalari tahlili
Kompetensiya turi Yuqori daraja O‘rta daraja Past daraja

Mustaqil fikrlash 18% 52% 30%
Kommunikativ kompetensiya 21% 49% 30%
Tanqidiy tahlil va qaror qabul qilish 15% 54% 31%
Jamoada ishlash va hamkorlik 25% 50% 25%
Refleksiya va o‘zini baholash 20% 55% 25%

Tahlil shuni ko‘rsatdiki, mustaqil fikrlash (52%) va tanqidiy tahlil qilish (54%) kompetensiyalari bo‘yicha tala-
balar o‘rtacha darajada faol bo‘lishgan.(1-jadval.) Bu esa o‘qitish jarayonida talabalarga mustaqil qaror qabul 
qilish va muammoli vaziyatlarni tahlil qilish imkoniyati yetarli darajada berilmaganidan dalolat beradi.

Kommunikativ kompetensiya bo‘yicha 49% o‘rta daraja qayd etilgani, talabalarning jamoaviy muloqotda 
ishtirok etishlari ijobiy bo‘lsa-da, fikrni mantiqan asoslash va nutq madaniyati bo‘yicha kamchiliklar mavjudligini 
anglatadi. Jamoada ishlash va hamkorlik kompetensiyasi 25% yuqori natijani ko‘rsatgan bo‘lib, bu o‘quv jara
yonida guruhli ishlarga bo‘lgan qiziqishning ortganini bildiradi.Eng yuqori o‘rta ko‘rsatkich refleksiya va o‘zini 
baholash (55%) kompetensiyasida kuzatildi. Bu talabalar o‘z faoliyatini tahlil qilishga moyilligini bildiradi, biroq 
hali ularning reflektiv yondashuvlari to‘liq shakllanmagan.

Umuman olganda, bu bosqichdagi natijalar shuni ko‘rsatadiki, talabalar bilimga ega bo‘lishsa-da, ularni 
amaliy faoliyatda samarali qo‘llash, muammoli vaziyatlarda tezkor qaror qabul qilish va mustaqil fikr yuritish 
ko‘nikmalari hali to‘liq shakllanmagan. Shu bois, keyingi bosqichlarda interaktiv, reflektiv va muammoli o‘qitish 
metodlarini joriy etish zarur deb topildi.

1-rasm: Bo‘lajak tarbiyachilarning dastlabki komptensiya darajalari

2.	 Tajriba-sinov bosqichi

Ushbu bosqichda mashg‘ulotlar yangi pedagogik texnologiyalar asosida tashkil etildi. Talabalarga muam
moli topshiriqlar, rolli o‘yinlar, loyihaviy ishlar, guruhli tahliliy vazifalar berildi. Darslar davomida refleksiya, 
mustaqil fikrlash, o‘z-o‘zini baholash va ijtimoiy hamkorlikni rivojlantiruvchi metodlar muntazam qo‘llanildi. 
Tajriba davomida talabalarning faol ishtiroki, o‘zaro muloqoti va ijodiy yondashuvi oshgani kuzatildi. Mashg‘ulot-
lardan so‘ng reflektiv yozuvlar tahlil qilinib, talabalar o‘z fikrlarini asoslash va tanqidiy tahlil qilishda ancha faol-
lashgani aniqlandi. Masalan, “Pedagogik muammolarni yechish” nomli mashg‘ulotda talabalar real tarbiyaviy 
vaziyatlarni tahlil qilib, guruhda birgalikda yechim ishlab chiqdilar. Bu esa ularning hamkorlik, muloqot, va qaror 
qabul qilish kompetensiyalarini sezilarli darajada rivojlantirdi.

3.	 Yakuniy baholash bosqichi

Tadqiqot yakunida qayta so‘rov va test sinovlari o‘tkazildi. Natijalar dastlabki bosqich bilan solishtirilib, 
o‘sish dinamikasi quyidagi jadvalda keltirilgan:

2-jadval: Kompetensiyalar rivojlanish dinamikasi (foizlarda)
Kompetensiya turi Dastlabki bosqich Yakuniy bosqich O‘sish (%)

Mustaqil fikrlash 18% 45% 27%
Kommunikativ kompetensiya 21% 50% 29%
Tanqidiy tahlil va qaror qabul qilish 15% 42% 27%
Jamoada ishlash va hamkorlik 25% 55% 30%
Refleksiya va o‘zini baholash 20% 48% 28%

Ma’lumotlardan ko‘rinadiki, barcha kompetensiya turlarida ijobiy o‘sish kuzatilgan. Bu esa o‘quv jarayonida 
qo‘llanilgan interaktiv, reflektiv va muammoli yondashuvlarning samarali natija berganini ko‘rsatadi.

Xususan, jamoada ishlash va hamkorlik kompetensiyasi eng yuqori o‘sishni (+30%) namoyon etdi. Bu tala-
balar o‘rtasida jamoaviy faoliyat, o‘zaro muloqot va mas’uliyat hissining kuchayganidan dalolat beradi. Kommu-
nikativ kompetensiya ham sezilarli darajada (+29%) oshgan bo‘lib, bu mashg‘ulotlarda faol fikr almashish, nutq 
madaniyatini rivojlantirish va bahs-munozarali topshiriqlarni samarali qo‘llash bilan bog‘liq.

Shuningdek, mustaqil fikrlash (+27%) va tanqidiy tahlil va qaror qabul qilish (+27%) kompetensiyalari 
ham ancha rivojlangan. Bu natijalar talabalarning muammoli vaziyatlarda tahliliy fikrlash, o‘z nuqtayi nazarini 
asoslash va qaror qabul qilish qobiliyatlari kuchayganini ko‘rsatadi. Refleksiya va o‘zini baholash kompeten-
siyasi (+28%) esa talabalarning o‘z o‘rganish faoliyatini tahlil qilish, kamchiliklarini aniqlash va ularni bartaraf 
etish bo‘yicha ijobiy o‘sish borligini bildiradi. Umuman olganda, jadvaldagi ma’lumotlar bo‘lajak tarbiyachilarda 
transversal kompetensiyalarni shakllantirish bo‘yicha olib borilgan pedagogik eksperimentning yuqori sama-
radorligini tasdiqlaydi. Bu esa shaxsga yo‘naltirilgan, reflektiv va interaktiv ta’lim metodlari orqali kompetensi-
yalarni bosqichma-bosqich rivojlantirish mumkinligini ilmiy jihatdan asoslaydi.

Adabiyotlarni tahlil qilishda tahliliy (analitik) metod asosiy vosita bo‘ldi. Bu metod yordamida mavjud ma’
lumotlar, ilmiy xulosalar, statistik dalillar va nazariy fikrlar tizimli tarzda o‘rganildi. Tahliliy yondashuv orqali 
har bir manbaning mazmuni, ilmiy ahamiyati hamda tadqiqot uchun foydali jihatlari aniqlanib, ularning o‘zaro 
bog‘liqligi ko‘rsatildi.

Tadqiqotda shuningdek qiyosiy (solishtirma) metoddan ham foydalanildi. Ushbu yondashuv yordamida 
turli adabiy manbalardagi ma’lumotlar o‘zaro solishtirildi, turli davr va mualliflarning fikrlari orasidagi o‘xshashlik 
va tafovutlar tahlil qilindi. Natijada mavzuning tarixiy rivojlanish jarayoni va zamonaviy holati haqida yanada 
aniqroq tasavvur hosil qilindi.

Empirik metod yordamida esa mavzuga oid real tajribalar, amaliy holatlar va misollar o‘rganildi. Bu metod 
tadqiqotga hayotiylik, amaliy yo‘nalish va ishonchlilik baxsh etdi. Shu bilan birga, tavsifiy metod orqali kuza-
tishlar natijalari tizimli shaklda bayon qilindi, olingan ma’lumotlar tartib bilan ifodalandi.

Tadqiqot davomida deduktiv va induktiv metodlardan ham foydalanildi. Induktiv yondashuv yordamida 
alohida faktlardan umumiy ilmiy xulosalar chiqarildi, deduktiv metod orqali esa nazariy fikrlar asosida amaliy 
natijalar tahlil qilindi. Ushbu ikki metod bir-birini to‘ldirib, tadqiqotning ilmiy asoslanganligini ta’minladi.

Shuningdek, statistik metod yordamida olingan raqamli ma’lumotlar, jadval va diagrammalar asosida 
tahlillar o‘tkazildi. Bu esa tadqiqot natijalarining ishonchliligini oshirdi hamda aniq ko‘rsatkichlar asosida xulo-
salar chiqarishga imkon berdi.

Barcha metodlarning uyg‘un qo‘llanishi tadqiqotning asosiy maqsadini - mavzuni ilmiy, tahliliy va amaliy 
jihatdan chuqur yoritishni ta’minladi. Natijada olingan ma’lumotlar tizimlashtirilib, ularning o‘zaro bog‘liqligi 
aniqlanib, asosli xulosalar chiqarildi.

XULOSA VA TAKLIFLAR
Tadqiqot davomida bo‘lajak tarbiyachilarda transversal kompetensiyalarni shakllantirishning nazariy 

asoslari, mazmuni va amaliy mexanizmlari chuqur o‘rganildi. Olingan natijalar shuni ko‘rsatdiki, hozirgi ta’lim 
tizimida shaxsga yo‘naltirilgan, faol o‘qitish va reflektiv yondashuv elementlari hali to‘liq darajada joriy etil-
magan. Bu esa kompetensiyalarni shakllantirish jarayonida ayrim tizimli muammolarga olib kelmoqda.

Aniqlangan muammolar:
•	 O‘quv jarayonida an’anaviy o‘qitish metodlarining ustuvorligi sababli talabalarda mustaqil fikrlash, tanqidiy 

tahlil va ijodiy yondashuv yetarlicha rivojlanmayapti.

•	 Kompetensiyaviy yondashuv bo‘yicha o‘qituvchilarning metodik tayyorgarligi turlicha, bu esa 
mashg‘ulotlarning sifatida farq keltirib chiqarmoqda.

•	 O‘quv dasturlarida transversal kompetensiyalar tizimli tarzda integratsiyalanmagan, bu esa nazariya va 
amaliyot o‘rtasida tafovut keltirib chiqarmoqda.

•	 Talabalarning reflektiv faoliyati sust, o‘z-o‘zini baholash va fikrini asoslash madaniyati yetarlicha shakllan-
magan.

•	 Jamoada ishlash va ijtimoiy-emotsional kompetensiyalarni rivojlantirishga yo‘naltirilgan topshiriqlar va 
interaktiv metodlar kam qo‘llanilmoqda.

Tadqiqot natijalari asosida shakllangan umumiy xulosalar:
Transversal kompetensiyalar - bu talabaning kasbiy, ijtimoiy, muloqot va shaxsiy rivojlanishini bir butun 

tizimda shakllantiruvchi universal sifatlar majmui hisoblanadi. Ularni rivojlantirish jarayoni faqat nazariy bilimlarni 

o‘zlashtirish bilan cheklanmay, balki talabalarning faol, ijodiy va reflektiv ishtirokini talab qiladi.Kompetensiyalar 
o‘zaro bog‘liq holda shakllanadi: mustaqil fikrlash tanqidiy tahlilni kuchaytiradi, tahliliy yondashuv esa kommu-
nikatsiya va hamkorlik madaniyatini rivojlantiradi.Kompetensiyalarni rivojlantirish jarayonida pedagogik muhit, 
o‘qituvchi va talaba o‘rtasidagi ishonchli hamkorlik, hamda motivatsion omillar muhim o‘rin tutadi.

Amaliy ahamiyati: Tadqiqot natijalari bo‘lajak tarbiyachilarni tayyorlash jarayonida qo‘llaniladigan metodik 
tavsiyalarni ishlab chiqish, o‘quv dasturlarini kompetensiyaviy yondashuv asosida takomillashtirish, hamda 
interaktiv metodlarni samarali tatbiq etishda amaliy asos bo‘lib xizmat qiladi. Ushbu yondashuv orqali tarbiyachi 
nafaqat bilim beruvchi, balki bolalarda mustaqil fikrlash, ijodkorlik va ijtimoiy faollikni shakllantiruvchi shaxs 
sifatida yetishadi.

Tavsiya va takliflar:

1.	 O‘quv jarayonini yangicha tashkil etish: Mashg‘ulotlarda muammoli ta’lim, loyiha va refleksiya asosi-
dagi metodlarni keng qo‘llash zarur.

2.	 O‘qituvchilar malakasini oshirish: Pedagoglarga transversal kompetensiyalarni shakllantirishga 
qaratilgan trening va seminarlar tashkil etish.

3.	 O‘quv dasturlarini moslashtirish: Transversal kompetensiyalarni har bir fan va modulga integratsiyalash, 
o‘quv natijalarini kompetensiyaviy ko‘rsatkichlar asosida baholash.

4.	 Reflektiv faoliyatni rivojlantirish: Talabalarda o‘z fikrini tahlil qilish, xulosa chiqarish va o‘z-o‘zini baho-
lash madaniyatini rivojlantiruvchi mashg‘ulotlar tizimini joriy etish.

5.	 Ijtimoiy-emotsional kompetensiyalarni mustahkamlash: Guruhli ishlar, rolli o‘yinlar, empatiya mashq
lari va kommunikatsion treninglar o‘tkazish.

6.	 Raqamli texnologiyalardan foydalanish: Transversal kompetensiyalarni rivojlantirishda sun’iy intellekt, 
interaktiv platformalar va onlayn hamkorlik vositalaridan foydalanish.

7.	 Hamkorlikni kuchaytirish: Ta’lim muassasalari, maktabgacha ta’lim tashkilotlari va xalqaro tajriba mar
kazlari o‘rtasida o‘zaro hamkorlikni yo‘lga qo‘yish.

Xulosa qilib aytganda, bo‘lajak tarbiyachilarda transversal kompetensiyalarni shakllantirish - bu ta’lim 
tizimini zamonaviylashtirish, shaxsning kasbiy tayyorgarligini chuqurlashtirish va jamiyat ehtiyojlariga mos 
raqobatbardosh kadrlar yetishtirishga xizmat qiluvchi dolzarb jarayondir. Agar bu jarayon tizimli ravishda yo‘lga 
qo‘yilsa, kelajak tarbiyachilari nafaqat bilimli, balki fikrlovchi, ijodkor, mas’uliyatli va ijtimoiy faol mutaxassislar 
sifatida shakllanadilar.

2025-yil, noyabr, 11-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

